
შესავალი
საჯარო მმართველობის რეფორმის 2017-2018 წლების სამოქმედო გეგმა შემუშავებულია საჯარო მმართველობის რეფორმის საბჭოს სამდივნოს (საქართველოს მთავრობის ადმინისტრაციის პოლიტიკის ანალიზის, სტრატეგიული დაგეგმვისა და კოორდინაციის დეპარტამენტის) მიერ შესაბამის სახელმწიფო უწყებებთან, სამოქალაქო და საერთაშორისო ორგანიზაციებთან მჭიდრო თანამშრომლობით. სამოქმედო გეგმის შემუშავებასთან დაკავშირებულ პროცესში აქტიურად მონაწილეობდა და სამდივნოს მხარს უჭერდა ევროკავშირის წარმომადგენლობა საქართველოში, ასევე USAID-ის პროექტი „დემოკრატიული მმართველობის ინიციატივა საქართველოში“ (GGI) და გაეროს განვითარების პროგრამა საქართველოში (UNDP). 2017-2018 წწ. სამოქმედო გეგმა 2017 წლის თებერვალში დამტკიცდა საჯარო მმართველობის რეფორმის საბჭოს მიერ.
საჯარო მმართველობის რეფორმის 2017-2018 წლების სამოქმედო გეგმაში გაწერილია ამავე რეფორმის ფარგლებში 2015 წელს საქართველოს მთავრობის მიერ დამტკიცებული სტრატეგიის „საჯარო მმართველობის რეფორმის გზამკვლევი 2020“-ის მიხედვით დასახული ამოცანების შესაბამისი აქტივობები. როგორც წინა, ასევე ახალი სამოქმედო გეგმით განსაზღვრულია აქტივობების განხორციელება ექვსი ძირითადი მიმართულებით: პოლიტიკის დაგეგმვის სისტემის რეფორმა, საჯარო სამსახურის რეფორმა, ანგარიშვალდებულება, საჯარო ფინანსების მართვის რეფორმა, სახელმწიფო სერვისების მიწოდების გაუმჯობესება და ადგილობრივი თვითმმართველობის განვითარება. 
საჯარო მმართველობის რეფორმის რიგით მეორე სამოქმედო გეგმა ექვსი ძირითადი კომპონენტის ქვეშ აერთიანებს  55 ამოცანას, რომელშიც თავმოყრილია სხვადასხვა პასუხისმგებელი უწყების მიერ შესასრულებელი აქტივობები. სამოქმედო გეგმით გათვალისწინებული ვალდებულებები პასუხობს საჯარო მმართველობის ევროპულ პრინციპებს, რომელიც გულისხმობს გამჭვირვალე, პროგნოზირებადი, ანგარიშვალდებული და სამართლიანი საჯარო მმართველობის დანერგვას. 
წინამდებარე ანგარიში მიმოიხილავს ერთი წლის განმავლობაში შესრულებულ აქტივობებს და  აფასებს სახელმწიფო უწყებების მიერ სამოქმედო გეგმით გათვალისწინებული ვალდებულებების შესრულებას 2017 წლის დეკემბრის მდგომარეობით.[footnoteRef:1] 
სამოქმედო გეგმის შესრულების მონიტორინგის მეთოდოლოგია
საჯარო მმართველობის რეფორმის საბჭოს სამდივნომ მთავრობის მიერ 2016 წლის დეკემბერში დამტკიცებული “მთავრობის საქმიანობის მონიტორინგის, ანგარიშგებისა და შეფასების ჩარჩო დოკუმენტის“ (დადგენილება N628) პრინციპების გათვალისწინებით შეიმუშავა სამოქმედო გეგმის შესრულების მონიტორინგის ანგარიში. მონიტორინგის და შეფასების აღნიშნული მეთოდოლოგია მიზნად ისახავს შეაფასოს სამოქმედო გეგმით გათვალისწინებული როგორც ვალდებულებების შესრულება, ასევე ვალდებულებების განხორციელების შედეგად მიღწეული შედეგები. წინამდებარე ანგარიში ყურადღებას ამახვილებს საჯარო მმართველობის რეფორმის მიზნების მიღწევაზე შესაბამისი შესრულების ინდიკატორების საფუძველზე.

ცხრილი 1: მონიტორინგისა და შეფასების მეთოდოლოგია
სამოქმედო გეგმის მონიტორინგის პროცესი
მონიტორინგის პროცესი	უწყებები ავსებენ მონიტორინგის ფორმას და წარადგენენ სამდივნოშ. სამდივნო ახორციელებს მოწოდებული ინფორმაციის დამუშავებას.
მონიტორინგის ძირითადი ეტაპები	პასუხისმგებელი უწყებების მიერ მონიტორინგის ფორმის შევსება	სამდივნოს მიერ  უწყებების მიერ მოწოდებული ანგარიშების  ანალიზი	უწყებების მიერ მოწოდებულ ინფორმაციაზე დაყრდნობით მონიტორინგის შესახებ ანგარიშის მომზადება და პასუხისმგებელი უწყბებისათვის წარდგენა კომენტარებისათვის	სამდივნოს მიერ მონიტორინგის შედეგების საბოლოოდ შეჯამება და საბჭოს სხდომაზე წარდგენა 
მონიტორინგის და შეფასების კრიტერიუმები
აქტივობების შესრულების სტატუსი	სრულად შესრულდა	ვალდებულების შესასრულებლად დაგეგმილი ყველა ღონისძიება სრულად შესრულდა.
	უმეტესწილად შესრულდა	ვალდებულების შესასრულებლად საჭირო ღონისძიებების 50%-ზე მეტი  სრულად შესრულდა და მხოლოდ მცირე ნაწილი დარჩა შესასრულებელი.
	ნაწილობრივ შესრულდა	ვალდებულების შესასრულებლად დაგეგმილი ღონისძიებების 50%-ზე ნაკლები  შესრულდა და უმეტესი ნაწილი დარჩა შესასრულებელი.
	არ შესრულდა	ვალდებულების შესასრულებლად დაგეგმილი არც ერთი ღონისძიება  არ შესრულდა.








ცხრილი 2: მონიტორინგის ჩარჩო

მიმართულება I: პოლიტიკის დაგეგმვის სისტემის რეფორმა
პოლიტიკის დაგეგმვის სისტემის რეფორმის განხორციელებაზე პასუხისმგებელია საქართველოს მთავრობის ადმინისტრაცია. კერძოდ, პოლიტიკის ანალიზის, სტრატეგიული დაგეგმვისა და კოორდინაციის დეპარტამენტი. 
საჯარო მმართველობის რეფორმის 2017-2018 წლების სამოქმედო გეგმის ფარგლებში 2017 წელს დაგეგმილი აქტივობების უმეტესი ნაწილი შესრულებულია, მათ შორის ხაზგასასმელია შემდეგი ღონისძიებები: 
· პოლიტიკის დაგეგმვასთან დაკავშირებით შედეგზე ორიენტირებული მართვის, მონიტორინგის, ანგარიშგებისა და შეფასების სისტემების დანერგვა - შემუშავდა და მთავრობის მიერ დამტკიცდა „პოლიტიკის დაგეგმვის სახელმძღვანელო დოკუმენტი“ (დადგენილება N629), რომელიც წარმოადგენს უნიფიცირებულ მიდგომას სახელმწიფო უწყებებისათვის პოლიტიკის დაგეგმვის პროცესის ეფექტიანად წარმართვის უზრუნველსაყოფად. საქართველოს მთავრობამ ასევე დაამტკიცა „მთავრობის საქმიანობის მონიტორინგის, ანგარიშეგბისა და შეფასების ჩარჩო დოკუმენტი“ (დადგ. N628), რომელიც, თავის მხრივ, აღწერს მთავრობის საქმიანობის დაგეგმვის ერთიან სისტემას, მონიტორინგისა და შეფასების ძირითადი პრინციპებს, ინსტიტუციურ ფუნქციებსა და პასუხისმგებლობებს. 2017 წლის განმავლობაში წინასწარ შერჩეულმა ხუთმა საპილოტე სამინისტრომ (იუსტიციის სამინისტრო, განათლებისა და მეცნიერების სამინისტრო, გარემოს დაცვისა და სოფლის მეურენობის სამინისტრო, შრომის, ჯანმრთელობისა და სოციალური დაცვის სამინისტრო, ეკონომიკისა და მდგრადი განვითარების სამინისტრო) მოამზადა უწყების სექტორული სტრატეგიული დოკუმენტების მონიტორინგის ანგარიშები მთავრობის მიერ დამტკიცებული სახელმღძვანელო დოკუმენტის მიხედვით.
· მნიშვნელოვანი ნაბიჯები გადაიდგა პოლიტიკის დაგეგმვასა და კანონმდებლობის შემუშავებას შორის კავშირის უზრუნველსაყოფად.  2017 წლის განმავლობაში შემუშავდა საკანონმდებლო ზეგავლენის შეფასების მეთოდოლოგიური სახელმძღვანელო, დოკუმენტი საბოლოო სახეს 2018 წელს მიიღებს.
· გაუმჯობესდა პოლიტიკის დაგეგმვასა და ბიუჯეტირების პროცესს შორის კავშირი. საქართველოს საბიუჯეტო კოდექსის საფუძველზე ყველა სამინისტრომ მოამზადა მათი დეტალური საშუალოვადიანი სამოქმედო გეგმები პროგრამული ბიუჯეტის შედგენის მეთოდოლოგიის შესაბამისად. ასევე 24 საჯარო ორგანიზაციის (მათ შორის სამინიტროების) და მათი დაქვემდებარებული სააგენტოებისა თუ ორგანიზაციების ხელმძღვანელი პირებისთვის  ჩატარდა 10 მოდულისგან შემდგარი სასწავლო კურსი "საჯარო ფინანსების მართვა". პროგრამა მოიცავდა საჯარო ორგანიზაციების ხელმძღვანელი პირებისთვის საჭირო კომპეტენციების გასაძლიერებელ ყველა საკვანძო საკითხს.
საანგარიშო პერიოდში სამოქმედო გეგმის აღნიშნულ მიმართულებაში არ არის შეუსრულებელი ვალდებულებები.
[bookmark: _Toc505939833]მიმართულება II: საჯარო სამსახურის რეფორმა
საჯარო სამსახურის რეფორმის კოორდინაციას ახორციელებს საჯარო სამსახურის ბიურო სახელმწიფო უწყებებთან თანამშრომლობით.
 2017 წლის განმავლობაში ამ მიმართულებით გადაიდგა შემდეგი მნიშვნელოვანი ნაბიჯები: 
· 2017 წლის 1 ივლისს ძალაში შევიდა „საჯარო სამსახურის შესახებ“ საქართველოს 2015 წლის 27 ოქტომბრის კანონი.
· ბიუროს მიერ მომზადდა  და საქართველოს მთავრობის მიერ დამტკიცდა „საჯარო სამსახურის შესახებ“ საქართველოს კანონის გარდამავალი დებულებით გათვალისწინებული  10 კანონქვემდებარე ნორმატიული აქტი.
· კანონის ამოქმედებამდე, განხორციელდა საჯარო სამსახურის მასშტაბით დასაქმებული თანამშრომლების კლასიფიცირება „საჯარო სამსახურის შესახებ“ საქართველოს კანონით დადგენილი საჯარო მოსამსახურეთა კატეგორიების მიხედვით, დაინერგა პროფესიულ საჯარო მოხელეთა თანამდებობების რანგირების ახალი სისტემა და  განახლდა მათი  სამუშაო აღწერილობები. 
· დაინერგა e-HRMS სისტემა, რომელიც ფუნქციონირებს ყველა სამინისტროში, ასევე სამინისტროების დაქვემდებარებაში მყოფ სსიპ-ში, აჭარისა და აფხაზეთის ავტონომიური რესპუბლიკების 37 უწყებაში, ყველა სახელმწიფო რწმუნებულის – გუბერნატორის ადმინისტრაციაში და ყველა ადგილობრივი თვითმმართველობის ორგანოში.
· 2017 წლის 22 დეკემბერს საქართველოს პარლამენტმა მიიღო „საჯარო დაწესებულებაში შრომის ანაზღაურების შესახებ“ საქართველოს კანონი, რომელიც არეგულირებს საჯარო სექტორში დასაქმებულთა შრომის ანაზღაურების საკითხებს, მიუხედავად მათი დასაქმების სამართლებრივი სტატუსისა.
· საჯარო სამსახურის ბიუროს უფროსის ბრძანებით დამტკიცდა საჯარო დაწესებულებების ინსტიტუციური მოწყობის სახელმძღვანელო - სარეკომენდაციო პრინციპები, რომლის შესაბამისადაც განხორციელდა ცენტრალური საჯარო დაწესებულებების ინსტიტუციური ანალიზი.
· დამტკიცდა „საჯარო დაწესებულებაში ეთიკისა და ქცევის ზოგადი წესების განსაზღვრის შესახებ“ საქართველოს მთავრობის დადგენილება და ბიუროს სერტიფიცირებული ტრენერების მიერ „საჯარო სამსახურის შესახებ“ საქართველოს კანონის სიახლეებსა და ეთიკის საკითხებში გადამზადდა 409  პროფესიული საჯარო მოხელე.
· დაინერგა თანამდებობის პირთა ქონებრივი მდგომარეობის დეკლარაციების მონიტორინგის სისტემა. საჯარო სამსახურის  ბიურომ მოამზადა და გამოაქვეყნა 2017 წელს განხორციელებული დეკლარაციების მონიტორინგის შედეგები საკუთარ ვებგვერდზე.
საანგარიშო პერიოდში სამოქმედო გეგმის აღნიშნულ მიმართულებაში  არ არის შეუსრულებელი ვალდებულებები.
[bookmark: _Toc505939834]მიმართულება III: ანგარიშვალდებულება
საჯარო მმართველობის რეფორმის სამოქმედო გეგმაში ანგარიშვალდებულების კომპონენტი წარმოდგენილია ორი ძირითადი მიმართულებით: ეროვნული ანტიკორუფციული სტრატეგიის სამოქმედო გეგმითა და ღია მმართველობის პარტნიორობის სამოქმედო გეგმით, რომელთა  განხორციელებას კოორდინაციას უწევს საქართველოს იუსტიციის სამინისტრო. 
საანგარიშო პერიოდში  ღია მმართველობის პარტნიორობის მიმართულებით დაგეგმილი აქტივობებიდან 6 აქტივობა სრულად შესრულდა, 10 აქტივობა უმეტესწილად, 10 მათგანი კი ნაწილობრივ შესრულდა. საანგარიშო პერიოდში არ არის შეუსრულებელი ვალდებულებები.
 მიღწეული შედეგებიდან აღსანიშნავია: 
· თანამდებობის პირთა ქონებრივი მდგომარეობის დეკლარაციების მონიტორინგის სისტემის დანერგვა;
· კომერციული მომსახურების ხარისხის კონტროლის პროგრამის შემუშავება და დანერგვა;
· კომპანიების მიერ ანგარიშების ელექტრონულად წარმოდგენა და ხელმისაწვდომობის უზრუნველყოფა.

ანტიკორუფციული პოლიტიკის ფარავს 16 პრიორიტეტს, 71 აქტივობასა და მათ შესაბამის 198 კონკრეტულ ღონისძიებას. საანგარიშო პერიოდში განხორციელებული აქტივობებიდან აღსანიშნავია შემდეგი: 
· დაინერგა პროკურორთა პერიოდული შეფასების მექანიზმი; 
· დაინერგა აუდიტის მართვის ელექტრონული სისტემის (Audit Management System – AMS);
· შემუშავდა და საჯარო ხელმისაწვდომია ვებპლატფორმა "ბიუჯეტის მონიტორი";
· დაინერგა  სახელმწიფო ქონების ერთიანი მართვის სისტემა (SPMS) - მონიტორინგის მოდული;
· 2017 წლის განმავლობაში აქტიურად გრძელდებოდა კორუფციის პრევენციის საკითხებზე საერთაშორისო თანამშრომლობა გაძლიერება და მიმდინარეობდა მუშაობა GRECO, OECD-ACN-ის  რეკომენდაციების განხორციელების ხელშესაწყობად.
საანგარიშო პერიოდში სამოქმედო გეგმის აღნიშნულ მიმართულებაში  არ შესრულდა შემდეგი ღონისძიებები: 
· საზოგადოებასთან ურთიერთობის სტრატეგიის შესაბამისად ანტიკორუფციულ საკითხებზე მრგვალი მაგიდების, სემინარების, კონკურსებისა და სხვა ღონისძიებების ორგანიზება;
· იუსტიციის სამინისტროს ვებგვერდზე ანტიკორუფციული ბანერის შექმნა;
· კორუფციის საკითხებთან დაკავშირებული საერთაშორისო რეიტინგების რეგულარული ანალიზი;
· შიდა აუდიტორთა კვალიფიკაციის ამაღლების ჩარჩოს შემუშავება;
· შიდა აუდიტის სუბიექტების თანამშრომელთა კვალიფიკაციის ამაღლების წლიური გეგმის შესაბამისად ტრენინგების ჩატარება, მათ შორის კორუფციული ნიშნების იდენტიფიცირებისა და აღმოფხვრის საკითხებში;
· პილოტური აუდიტების ჩატარება;
· შესყიდვების დაგეგმვისა და ადმინისტრირების  გაუმჯობესება;
· ქალაქ რუსთავის მუნიციპალიტეტის ღია მმართველობის სტრატეგიის და სამოქმედო გეგმის შემუშავება.
[bookmark: _Toc505939835]მიმართულება IV: საჯარო ფინანსების რეფორმა
საჯარო მმართველობის რეფორმის ერთ-ერთი უმნიშვნელოვანესი კომპონენტია საჯარო ფინანსების მართვის რეფორმა. აღნიშნული მიმართულება მოიცავს 15 სტრატეგიულ ამოცანასა და შესაბამის 39 აქტივობას, რომელთაგან 22 აქტივობა უმეტესწილად შესრულებულია, როლო 17 აქტივობა სრულად შესრულდა.  აღნიშნული კომპონენტის ფარგლებში მიღწეული შედეგებიდან აღსანიშნავია შემდეგი ღონისძიებები:
· გაუმჯობესებული პროგრამული ბიუჯეტირების კომპონენტები სახელმწიფო უწყებებში;
· საქართველოს ფინანსთა სამინისტროს თხოვნით საერთაშორისო სავალუტო ფონდის (IMF) მხარდაჭერით განხორციელდა არსებული ფისკალური წესების და დისციპლინის ანალიზი, შემუშავდა შესაბამისი რეკომენდაციები და რეკომენდაციების შესასრულებლად 2018-2019 წლების სამოქმედო გეგმა, რომელიც მიხედვითაც ეტაპობრივად განხორციელდება ცვლილებები და ახალი რეგულაციების ამოქმედება; 
· საქართველომ მონაწილეობა მიიღო ღია ბიუჯეტის კვლევაში (Open Budget Survey), კვლევის შედეგების მიხედვით ქვეყანა დაწინაურდა და 82 ქულით მსოფლიოს 115 ქვეყანას შორის, მე-5 ადგილი დაიკავა;
· 2017 წლის იანვრიდან შეიცვალა მოგების გადასახადის დაბეგვრის არსებული მოდელი;
· შემუშავდა ეფექტიანობის აუდიტის სახელმძღვანელო;
· შემუშავდა ფინანსური მართვისა და კონტროლის სახელმძღვანელო.
საანგარიშო პერიოდში სამოქმედო გეგმის აღნიშნულ მიმართულებაში არ არის შეუსრულებელი ვალდებულებები.
[bookmark: _Toc505939836]მიმართულება V: სახელმწიფო სერვისების მიწოდება
სახელმწიფო სერვისების მიწოდების მიმართულებით საჯარო მმართველობის რეფორმის 2017-2018 წლების სამოქმედო გეგმაში განსაზღვრულია 4 ძირითადი სტრატეგიული ამოცანის შესრულება და შესაბამისი 41 აქტივობის განხორციელება.
აღნიშნული აქტივობების  უმეტესი ნაწილის განხორციელებაზე პასუხისმგებელია სახელმწიფო სერვისების განვითარების სააგენტო სხვა პარტნიორ უწყებებთან ერთად.
საანგარიშო პერიოდში შესრულებული აქტივობებიდან აღსანიშნავია შემდეგი: 
· შემუშავდა სახელმწიფო პოლიტიკის კონცეფცია საქართველოში სახელმწიფო სერვისების შექმნისა და მიწოდების საკითხებზე;
· ჩატარდა კვლევა საჯარო მომსახურების შექმნის, ფასწარმოქმნის, მიწოდებისა და ხარისხის უზრუნველყოფის არსებული პრაქტიკის შესასწავლად, გამოვლინდა აღნიშნული მიმართულებით მოწინავე უწყებები; 
· განხორციელდა ციფრული შტამპის სერვისების მიწოდება (უმეტესად სახელმწიფო ორგანიზაციებისათვის);
· შემუშავდა მობილური იდენტიფიკაციის სისტემის ტექნიკური დავალება;
· განხორცილედა საჯარო რეესტრის სერვისების  ბიტკოინის გლობალურ-დეცენტრალიზებულ ბაზაში ინტეგრაცია;
· დაინერგა ქლაუდ  სერვისები საჯარო რეესტრის ეროვნულ სააგენტოში;
· შემუშავდა გეოპორტალის სატესტო ვერსია 0.2;
· შეიქმნა პლატფორმა ელექტრონული ჩართულობისთვის (Ichange.ge);
· შემუშავდა ელექტრონული კომერციის რეგულაციების პროექტი.
საანგარიშო პერიოდში სამოქმედო გეგმის აღნიშნულ მიმართულებაში   არ შესრულებულა შემდეგი ვალდებულებები:
· მობილური ავთენტიფიკაციის მეთოდის დამატება მოქალაქის პორტალზე
· ქსელის სენსორული სისტემის განვითარება
· ცნობიერების ამაღლება ინტერნეტისა და სოციალური მედიის საშუალებით
[bookmark: _Toc505939837]მიმართულება VI: ადგილობრივი თვითმმართველობების განვითარება
საჯარო მმართელობის რეფორმის 2017-2018 წლების სამოქმედო გეგმის მნიშვნელოვანი კომპონენტია ადგილობრივი თვითმმართველობების განვითარება. აღნიშნული მიმართულებით რეგინალური განვითარებისა და ინფრასტრუქტურის სამინისტრომ გადადგა შემდეგი ნაბიჯები: 
· შემუშავდა დეცენტრალიზაციის სტრატეგიის პირველადი ვერსია. დოკუმენტზე მუშაობა დასრულდება 2018 წელს. საანგარიშო პერიოდში დეცენტრალიზაციის  სტრატეგიის დოკუმენტის მომზადების პარალელურად მიმდინარეობდა სტრატეგიის სამოქმედო გეგმის საბოლოო ვერსიის შემუშავების პროცესი.


სრულად შესრულდა	უმეტესწილად შესრულდა	ნაწილობრივ შესრულდა	7	2	1	

67%
22%
[VALUE]1%


სრულად შესრულდა	უმეტესწილად შესრულდა	ნაწილობრივ შესრულდა	8	7	1	

Sales	
ნაწილობრივ შესრულდა	უმეტესწილად შესრულად	სრულად შესრულდა	0.38	0.39	0.23	

Sales	



სრულად შესრულდა	უმეტესწილად შესრულდა	ნაწილობრივ შესრულდა	არ შესრულდა	0.74	0.06	0.14000000000000001	0.06	

Sales	
სრულად შესრულდა	უმეტესწილად შესრულდა	0.43	0.56999999999999995	




არ შესრულდა	სრულად შესრულდა	უმეტესწილად შესრულდა	ნარილობრივ შესრულდა	2	36	3	0	

11 | საჯარო მმართველობის რეფორმის საბჭოს სამდივნო

